Covid-19 ტესტირების გამოცდილება
COVID-19 ეპიდემიის ბრძოლის ერთ-ერთი მნიშვნელოვანი ნაწილია დიაგნოსტირება, მისი სიზუსტე, სწრაფი განხორციელება, გეოგრაფიული და ფინანსური ხელმისაწვდომობა და მოსახლეობის მოცვა.  მიუხედავად იმისა, რომ დღეისათვის არ არსებობს ოფიციალური ცენტრალიზიებული მონაცემთა ბაზა, ცალკეული ქვეყნები საჯაროდ დებენ ინფორმაციას ტესტირებული ადამიანებისა და მეთოდების შესახებ. 
დღეის მონაცემებით, ტესტირებული რაოდენობით სამხრეთ კორეა და ისლანდიაა ლიდერობენ, გადათვლილი მოსახლეობის მაჩვენებელზე. 
არსებული მეთოდებიდან (პჯრ, სწრაფი - ანტიგენზე დაფუძნებული ან ანტისხეულზე დაფუძნებული) ერთპიროვნული ლიდერი მსოფლიო მოხმარების მხრივ არის პჯრ ტესტები, თავისი სანდოობიდან და სიზუსტიდან გამომდინარე. თუმცა, ყოველდღიურად იზრდება იმ ქვეყნების რიცხვი, რომლებიც ამ უტყუარ მეთოდთან ერთად დამატებით იყენებენ სწრაფ საშუალებებს, შესაბამისი მიზნით. მოკლე ანალიზის სახით, შეჯერებული ინფორმაციაა:
სამხრეთ კორეა იყენებს სამივე სახის ტესტს, რომელიც ადგილობრივად იწარმოება და არის ამ ეტაპზე ლიდერი რეალურად ტესტირება ჩატარებული მოსახლეობის მაჩვენებლის სიდიდით. 80% უკავია პჯრ ტესტს, ხოლო მათ ე.წ. 50 drive-through ტესტ-სადგურზე ხორციელდება სწრაფი ტესტება. ამ ბოლო შემთხვევაში მომსახურება ფასიანია.
[bookmark: _GoBack]ისლანდია დეფინიციის პირობებს თუ აკმაყოფილებს, ასეთ პაციენტს უკეთებს პჯრ ტესტს ჰოსპიტალში, დანარჩენ ნებისმიერ მსურველს ანტისხეულებზე დაფუძნებული ტესტის მწარმოებელი ადგილობრივი კომპანიის ოფისში - უფასოდ.
გერმანია ამ ეტაპზე ლიდერობს აბსოლუტურ ციფრებში ტესტირება ჩატარებული მოსახლეობით (918 460 ადამიანი, 7.04.2020). წამყვანი მეთოდია პჯრ. ბოლო პერიოდია დაიმატეს ანტიგენზე დაფუძნებულ ტესტს მათთვის, ვისაც აღენიშნება მსუბუქი სიმპტომები და მიმართავენ ექიმს. ამ ეტაპზე აკრედიტირებულია 143 ლაბორატორია მთელი ქვეყნის მასშტაბით, სადაც ხორციელდება COVID-19 დიაგნოსტიკა. ქვეყნის მაქსიმალური პოტენციალია 500 000 ტესტი კვირაში. შერჩევითად დაიწყეს ანტისხეულების ტესტის ხმარებაც, რათა გამოავლინოს უსიმპტომოდ ან შეუმჩნეველი კლინიკური ნიშნებით მიმდინარე კორონა ვირუსის დაავადება გადატანილი მოქალაქეები და ეპიდემიის დასრულების შემდეგ ქონდეთ ე.წ. „კოლექტიური იმუნიტეტის“ და ეპიდემიოლოგიური გავრცელების შესახებ სწორი სურათი. ასევე, ეს წარმოადგენს მოსამზადებელ პროცესს, თუ გამოჯანმრთლებული პაციენტების პლაზმის მკურნალობა რეალურ დადებით შედეგებს უჩვენებს. 
პჯრ არის მთავარი მეთოდი იაპონიის შემთხვევაშიც, სადაც ლაბორატორიულ მომსახურებაში ჩართულია როგორც სახელმწიფო, ასევე კერძო სექტორი. ანაზღაურება ხდება სადაზღვევო პაკეტიდან. 
პჯრ არის ამ ეტაპზე წამყვანი კეთოდი სკანდინავიის ქვეყნებშიც, სადაც ლიდერია ნორვეგია მის ტერიტორიაზე არსებული 20 ლაბორატორიით (მოსახლეობა 5 368 000). ახლო მომავალში დამატებით იწყებენ ანტისხეულოებზე დაფუძნებული ტესტით გადატანილი შემთხვევების გამოვლენას. 
აშშ წამყვანი მეთოდია პჯრ, და მკაცრი ბიუროკრატიული მექანიზმებისა და ჯანდაცვის სპეციალისტების არაერთგვაროვანი აზრის გამო სწრაფი ტესტების შეახებ, ბაზარზე მათი შემოტანა შეფერხებულია. ეტაპობრივად ემატება შტატები, სადაც ბოლო ორი კვირაა შესაძლებელი ხდება დამატებით ანტისხეულებზე დაფუძნებული ტესტის გამოყენება. 
ბალტიისპირეთის ქვეყნებში ასევე წამყვანია პჯრ ტესტები. ინოვაციური მიდგომით გამოირჩევა ესტონეთი, რომელიც ტალინსა და 8 დიდი ქალაქში ტესტირების ახალ სქემას ნერგავს: ყველა სიმპტომიანი პაციენტი ექიმის მიმართვის საფუძველზე წინასწარ დათქმულ დროს ე.წ. drive-in სადგომზე, მანქანიდან გადმოუსვლელად ჩაიტარებს ანალიზს. ლიტვა ახორციელებს პჯრ ტესტს ჯამში 8 ლაბორატორიაში, ხოლო ლატვიაში 6 ლაბორატორიაა. ასევე საინტერესოა მათი მიდგომა ტესტირებასთან დაკავშირებით: რისკის მქონე და კოვიდით ინფიციირებულთან კონტაქტის მქონე ადამიანებისთვის ტესტი უფასოა, ხოლო თუ შემთხვევის შესაძლო განსაზღვრებას არ აკმაყოფილებს - ფასიანი (80 ევრო). ამ შემთხვევაში თუ ტესტი დადებითი იქნება, თანხა უკან ბრუნდება.
მხოლოდ პჯრ იყენებს ლუქსემბურგი, ხოლო სინგაპური პჯრ-თან ერთად მოიხმარს ანტიგენზე დაფუძნებულ ტესტს. 
იგივე მიდგომაა ბრიტანეთში, თუმცა შესყიდული აქვთ სწრაფი, ანტისხეულებზე დაფუძნებული ტესტები და იწყებენ მოხმარებას უახლოეს მომავალში.  იგივე სტრატეგია აქვს ესპანეთს, პჯრ წამყვან მეთოდია და დამატებით ანტისხეულები, მაგრამ ახლო წარსულში გახმაურებული უხარისხო ტესტების გამო ეს პროცესი ჯერჯერობით შეფერხებულია.
ბაჰრეინი პჯრ ერთად მოიხმარს ანტისხეულების ტესტს, რომელიც მიზნობრივ ჯგუფებთან ერთად (სამედიცინო პერსონალი, პაციენტები კლინიკური სიმპტომებით), უკეთდება მოფუნქიონირე მაღაზიებს, აფთიაქებსა და საცხობის თანამშრომლებს. 
ახალ ზელანდიაში, სადაც 8 ლაბორატორიაა, იწარმოება პჯრ და ანტისხეულების ტესტი. ნიმუშს იღებენ საეჭვო, კონტაქტების მქონე და ყველა იმ ადამიანისგან, რომელსაც აქვს COVID-19 დამახასიათებელი სიმპტომი (ცხელება, ხველა).
ჩვენს ახლო სამეზობლოდან, სომხეთი ოფიციალური წყაროების საშუალებით აცხადებს, რომ აქვს დღეში 500 პჯრ ტესტის ჩატარების საშუალება, და უახლოეს მომავალში ანტიგენზე დაფუძნებულ ტესტთან ერთად დაგეგმილია დღეში 1 500 ტესტამდე ასვლა.
თურქეთი უფასოდ ატარებს ტესტირებას როგორც სახელმწიფო, ასევე კერძო სექტორში. ჯამში ქვეყანაში არის 73 ლაბორატორია. ტესტი ადგილზე იწარმოება. წამყვანი მეთოდია პჯრ, დამატებით ახორციელებენ ანტისხეულებზე დაფუძნებულ ტესტით დიაგნოსტიკას (სამედიცინო პერსონალი, კლინიკური სიმპტომების მქონე ყველა პაციენტი გამოვლენიდან მე-7 და მე-14 დღეს).

